
UPA 2023/47: Kalaallit Nunaanni pinerluttulerinermi inatsisip aamma Kalaallit
Nunaanni eqgartuussisarnermik inatsisip allanngortinnegarnissaat pillugu inatsisissatut
siunnersuummut (Tarnikkut nakuuserfiginegarneq pillugu aalajangersagaq
immikkoortoq) aamma Pillaasarnermik inatsisip allanngortinnegarnerata ilaanik
aamma inatsisit assigiinngitsut allat Kalaallit Nunaannut atuutilersinnissaat pillugu
pegqussummut missingiut pillugu Kalaallit Nunaanni Namminersorlutik Ogartussat
akuersissuteqarnissaat pillugu Inatsisartut aalajangiiffigisassaattut siunnersuut

pillugu
Inatsisinut Ataatsimiititaliap
siunnersuutip aappassaaneernegarneranut

ISUMALIUTISSIISSUTAA

Inatsisinut Ataatsimiititaliap suliarinninnermini:

Inatsisartunut ilaasortag Anders Olsen, Siumut, siulittaasoq
Inatsisartunut ilaasortag. Paneerag Olsen, Naleraq, siulittaasup tullia
Inatsisartunut ilaasortaq Asii Chemnitz Narup, Inuit Atagatigiit
Inatsisartunut ilaasortaqg Mala Hgy Kdko, Siumut

Inatsisartunut ilaasortaq Harald Bianco, Inuit Atagatigiit

UPA2023-mi 3. maaji siullermeerinninnerup kingorna ataatsimiititaliap siunnersuut
misissorpaa.

1. Siunnersuut tunuliaqutaalu

1.1. Pinerluttulerinermi inatsisip allanngortinnera: Qanigisariinni tarnikkut
nakuusertarnerup pinerluutinngortinnera

Istanbulimi  isumagatigiissummut  (Arnanut  nakuusertarneq  angerlarsimaffinnilu
nakuusertarneq  pitsaaliorniarlugit  akiorniarlugillu ~ Europaradip  isumagatigiissutaa)
Namminersorlutik ~ Oqartussat  ilanngunnissaat  Inatsisartut  upernaakkut  2022-mi

aalajangiuppaat. Naalagaaffiit ilaasut nakuusernernik suugaluartunilluunniit, tassungalu

ilanngullugu tarnikkut nakuusernernik pinerluutinngortitsinissaat isumaqatigiissutikkut
peqqussutiginegarpog.

Tarnikkut nakuusertarneq pillugu aalajangersagaq danskit pillaasarnermut inatsisaannut 2019-
imi ilanngunneqarpog.

Tamanna tunngavigalugu aalajangersakkap taassumap assinga Kalaallit Nunaanni
Pinerluttulerinermi inatsimmut ilanngunnegarnissaa siunnersuutiginegarpoq:

8 88 a. Inuk inoqutigiinni allap akuuffigisaani ilaasogq qanittumilluunniit
attuumassuteqgartoq imaluunniit siusinnerusukkut inoqutigiinnut taakkununnga
taamatut attuumassuteqarsimasoq, aamma piffissap ingerlanerani uteqgiattumik,
allamut pinegartumut assuarnartumik aqutsissutitut naleqquttunik, ingasattumik
nikassaanermik, ajortumik pinninnermik imaluunniit kannguttaatsuliornermik
pissusilersortoq, matumani nagisimanninnikkut, pinngitsaaliinikkut imaluunniit
nakuusernikkut nammineq inuunegarnissamut siunissarlu pillugu nammineq
aalajangiisinnaanissamut Killilersuineq ilanngullugit, tarnikkut nakuusersimasutut
eggartuunnegassaag.

1.2 Kalaallit Nunaanni Eqqgartuussisarnermik inatsisip  allanngortinnera:
Pinerlinegartumut illersuisussamik ivertitsineq, pinerlineqartunik  15-it
inorlugit ukiulinni video atorlugu Kkillisiuisarneq, pinerluutegarsimasunut
inissiisarfimmut inissitat pillugit pinerlineqartup
nalunaarfigineqartussaatitaanera.

Tarnikkut nakuusertarneq pillugu aalajangersakkamik pinerluttulerinermi  inatsimmut
ilanngussinermut  atatillugu  Kalaallit ~ Nunaanni  Eqgartuussisarnermik inatsisip
allanngortinnegarnissaa siunnersuutiginegarpog. Eqgartuussisarnermik inatsisip
allannguutaasa kinguneraat:

e  Tarnikkut nakuusertarneq pillugu pinerluttulerinermik inatsimmik
aalajangersakkamik uniogqutitsineq pillugu suliani eqgartuussivik
ginnutegartogarneratigut pinerlinegartumut illersuisussamik ivertitsisinnaavoq, soorlu
ilaatigut timikkut nakuusernermik suliassani taamaattoqgartoq. Illersuisup suliassaraa
pinerlinegartumik tapersersuineq ilitsersuinerlu.

e  Tarnikkut nakuusertarneq pillugu pinerluttulerinermik inatsimmik
aalajangersakkamik uniogqutitsineq pillugu suliani eqgartuussivik pinerlinegartoq 15-
it ukiogarpat, pinerlinegartup eqgartuussivimmi ilisimannittutut

nassuiaategarnissaanut taarsiullugu, politiit pinerlinegartumik video atorlugu
Killisiuinerat takutissinnaavaat.

Toqutsinermik, timikkut nakuusernermik aammalu kinguaassiuutitigut
pinerluutegarnernik suliani taamaattogareerpoq.

e  Tarnikkut nakuusertarneq pillugu pinerluttulerinermik inatsimmik
aalajangersakkamik  sakkortunerusumik  unioqqutitsinerit  pillugu  suliani,
pinerluutegarsimasunut inissiisarfimmut inissinnegarnissamik

eqgartuussutegartogarsimatillugu,  eqgartuussap  iperagaanissaata  piffissaanik,
ingiallortegarani siullermeerluni anisinnaaneranik inissiisarfimmillu gimaasimappat
gimaasimaneranik kiisalu eqgartuunneqgartup inissiisarfimmiitilluni nunatsinni TV-
kkut  radiokkulluunniit  aallakaatitami  pegataaneranik  imaluunniit  aviisini
apersorneqgarneranik pinerlinegartoq ilisimatinnegarnissamut periarfissagarpog.

Tamatuma assigaa timikkut nakuusernertalimmik, qunusaarinermik imaluunniit
inummut allatut navianartorsiortitsilluni  pinerluutegarnertalimmik suliani kiisalu
kinguaassiuutitigut  pinerluutegarnermik  suliani  pinerluttulerinermi  inatsimmi
uniogqutitsinerit sakkortunerusut pillugit atuuttooreersut.

1.3 Aappariilertarneq aappariikkunnaartarnerlu pillugit inatsisip
allanngortinnera: Tarnikkut nakuuserfigitinnerup kinguneranik avinnissamut
pisinnaatitaaneq

Tarnikkut nakuusertarneq pillugu aalajangersakkamik pinerluttulerinermi inatsimmut
ilanngussinermut atatillugu aappariilertarneq aappariikkunnaartarnerlu pillugit inatsisip
allanngortinnegarnissaa siunnersuutiginegarpog. Inatsit kunngip pegqussutaatigut Kalaallit
Nunaannut atuutilersinnegarpoq. Allannguutip kinguneraa:

e  Katissimallugu aapparisaq aappaminut meeqganulluunniit piaaraluni
sakkortunerusumik  tarnikkut ~ nakuusersimappat  aappaasoq  avinnissamut
pisinnaatitaavoq.

Tamanna piaaraluni sakkortunerusumik tarnikkut nakuusernernut atuuttooreersup assigaa.

1.4 Qanillegqusinnginneq, najugagataasinnaannginneq aamma anisitsisarneq
pillugit inatsisip allanngortinnera

Tarnikkut nakuusertarneq pillugu aalajangersakkamik pinerluttulerinermi  inatsimmut
ilanngussinermut  atatillugu  ganilleqqusinnginneq, najugagataasinnaannginneq aamma
anisitsisarneq pillugit inatsisip allanngortinnegarnissaa siunnersuutiginegarpoq. Inatsit
kunngip  peqqussutaatigut  Kalaallit Nunaannut atuutilersinnegarpog.  Allannguutip
Kinguneraa:

e Inuk tarnikkut  nakuusertarneq  pillugu  pinerluttulerinermi  inatsimmik
aalajangersakkamik uniogqutitsisimasutut ~ tunngavissalimmik pasinegartoq
pinerlinegartumut taassumaluunniit ganiginerpaasaanut ganillinissamut allatulluunniit
attavegarnissamut inerteqquteqarfiginegarsinnaavoq. Qanillegqusinnginneq
pinerlinegartup illersornegarnissaanut naammanngippat tassunga taarsiullugu
najugagataanissamut inerteqqutegartogarsinnaavoq, taamaaliornikkut pinegartoq
pinerlinegartup  inigisaata imaluunniit  suliffiata il. il. eggaaniinnissamut
inerteqquteqgarfiginegarsinnaalluni.

Tamanna ilaatigut timikkut nakuusernermut aamma kinguaassiuutitigut pinerluutegarnermut
atuuttooreersup assigaa.

2. Tarnikkut nakuusertarneq pillugu aalajangersakkamik assingusumik danskit
pillaasarnermik inatsisaanni atuutsitsilernermi misilittakkat.

Qanigisariinni tarnikkut nakuusertarneq pillugu pinerluttulerinermi inatsimmi aalajangersagaq

siunnersuutiginegartoq danskit pillaasarnermut inatsisaannit aalajangersakkap, apriili 2019-mi

ilanngunneqartup assigaa.

Danskit aalajangersagaat pillaasarnermik inatsisinik ilisimasalinnit? nuimasunit arlalinnit
isornartorsiornegarpog.

Aalajangersagaq ilaatigut pisariaganngitsumik pisariusutut, inatsisilerinikkut ersernerluttutut
ulluinnarnilu atussallugu pisariusutut isornartorsiornegarpog.

1§243
2 Professor Emertus Gorm Toftegaard Nielsen, professor Jarn Vestergaard, professor Birgit Feldtmann, professor
Lasse Lund Madsen

Taamatuttaaq  uppernarsaasersuinissaqg  suliani  amerlasuuni  ajornakusuussasoq
tikkuarnegarpog, taamaattumillu suliat amerlasuut unnerluussinertaganngitsumik
imaluunniit  pinngitsuutitsinermik  inerneqgartarnissaat  naatsorsuutiginegarsinnaavog.
Tamanna nikanarsagqginneqgartutut pinerlinegartunit misiginegarsinnaavoqg.

Kiisalu  aalajangersakkap  avinnissamut  atatillugu  aaqgqgiagiinngitsogarnerani
atornerlunneqaratarsinnaanera immikkut ilisimasallit arlallit mianersogqussutigaat.

Immikkut ilisimasallit isornartorsiutaat manna tikillugu misilittakkanit tapersernegarpog.

Ukiuni siullerni marlunni inuit 32-innaat unnerluutiginegarput, taakkunannga 22-t
pinngitsuutinneqgarlutik. Taamaalillunilu inuit quliinnaat eqgartuunnegarput. 631-t
politiinut unnerluutiginnipput.

Danskit 100.000-it missaat ukiut tamaasa tarnikkut nakuuserfiginegartarput®. Kisitsisit
2020-mit 2021-mut malunnaatilimmik allanngorsimanngillat. Naallu
pinerluutinngortitsineq sammineqarluaraluartoq inuit tarnikkut nakuuserfiginegartartut
ikileriarsimanngillat.

Misilittakkat sukumiinerusumik samminegarnerat isumaliutissiissummut matumunnga
ILANNGUSSAQ 1-itut ilanngunnegarpog.

Misilittakkat tunngaviginegarsinnaasut suli  killegarnerat eqqumaffigisariagarpoq,
aammalu ukiut marluk siulliit nalilersuinissamut tunngavigissallugit annikippallaarput.

3. Siunnersuutip Inatsisinut Ataatsimiititaliamit suliarineqarnera

3.1 Politiit pisortaannik ataatsimeeqateqarneq
Qanigisariinni  tarnikkut  nakuusernerup pinerluutinngortinneqalersaartup ~ Kalaallit
Nunaanni Politiinut ganoq sunniutegarnissaata, tassungalu ilanngullugu sulisutigut
aningaasatigullu pisariagartitsinermut tunngasunut aammalu sulisunik piginnaasatigut
gaffassaanissamik pisariagartitsinermut, paasinarsisinnegarnissaanut ataatsimiititaliap
siunnersuummik suliarinninnermut atatillugu politiit pisortaat ataatsimeeqatigaa.

3 Inatsisinik Atuutsitsinermut Ministeregarfiup Ilisimatusarnermut allaffeqarfiata pinerlinegartunik misissuinera

llaatigut ilitsersuut Kalaallit Nunaanni Politiit suleqatigalugit naalagaaffiup politiivinit
suliarinegartoq aqqutigalugu pinerluttulerinermi inatsimmi aalajangersakkat nutaat
suliarinissaannut  politiit taamatullu unnerluussisussat piareersarnegassasut politiit
pisortaata paasissutissiissutigaa. Politiit pisortaata ilanngullugu paasissutissiissutigaa
ullormi sammisaqgarfiusumi, pinngitsaaliilluni atogatiginninneq pillugu aalajangersagaq
akuersissutegaggaarnissamik tunngavilik pinerluttulerinermi inatsimmi nutaartaasoq
aammalu ganigisariinni tarnikkut nakuuserneq pillugu aalajangersagaliassaq pillugit
Kalaallit Nunaanni eqgartuussivimmit najukkani eqgartuussisunut ingerlannegartussami,
unnerluussisut politiillu pegataassasut.

Sulisunik  aningaasanillu amerlanerusunik  politiit ~ atugassinnegarnissaannik
pisariagartitsinermut tunngatillugu politiit pisortaata ogaatigaa, suliassagarfinnik nutaanik
pinerluutinngortitsineq sunaluunniit politiit ~ suliassaasa  amerleriarnerannik
kingunegartartoq, tamannali ganog annertutigissanersoq siumut nalileruminaattartoq.
Tamatumani apeqqgutaassaaq suliassat ganog amerlatigisut nalunaarutigineqartassanersut.

Ataatsimiititaliap politiit pisortaat ataatsimeeqatigiinnermut qujaffigaa.

3.2 Meeqqat Illersuisuat / Mio
Meeqqat Illersuisuat ataatsimiititaliamut sagqummiussivoq. Tassunga atatillugu tarnikkut
nakuusertarneq  pillugu inatsimmut atatillugu  MIO-p  politikerinut  nassiussaa
ataatsimiititaliamit tigunegarpog. (ILANNGUSSAQ 2)

Meeqgqat illersuisuata MI1O-Ilu siunnersuut nuannaarutigaat.

Naalagaaffiit Pegatigiit meeqgat pillugit isumagatigiissutaanni artikel 19 naapertorlugu
meeqgat naalliutsinnegarnissamut, tassungalu ilanngullugu angerlarsimaffimmi tarnikkut
nakuuserfiginegarnissamut, illersornegassapput. Kalaallilli Nunaat meegganut tarnikkut
nakuuserfiginnittarneq pillugu manna tikillugu inatsisegarsimanngilag.

Tarnikkut nakuuserfiginegarnerminnik meeqqat ogaluttuartut MIO-mit nunatsinni tamarmi
misiginegartarpog.

Tarnikkut  nakuusertup  meeqganit amerlasuutigut  pinngitsoornegarsinnaannginnera
pissutigalugu meeqgat immikkut ulorianartorsiortarput. Meeqgamut misigissutsikkut

tarnikkullu kingunerluutaasut annertoorujussuusinnaapput aammalu tarnikkut ataavartumik
ajoguserneqarnissaq aarlerinaategarsinnaalluni.

Taamaattumillu tarnikkut nakuusertarneq pillugu inatsisip piviusunngortinnegarnissaa MIO-
mit kaammattuutiginegarpog.

Tamatuma kingunerisaanik tarnikkut nakuusertarneq pinngitsoorniarlugu akiorniarlugulu
MIO iliuusissanik arlalinnik allanik kaammattuutegarpoq, taakkununngalu ilaatigut ilaavoq
tarnikkut nakuusertartunut katsorsaanissamik negeroorutit atuuttut annertusinissaat.

Ataatsimiititaliap Meeqqat Illersuisuat sagqummiussineranut qujaffigaa.
4. Ataatsimiititaliap ogaaseqaatai inassutegaataalu

Istanbulimi  isumaqatigiissutip  egquutsinneqgarnissaanut  tarnikkut  nakuusernerup
pinerluutinngortinnegarnissaa piumasagaataasoq aammalu Naalagaaffiit Peqgatigiit meeqgat
pillugit isumagatigiissutaata angerlarsimaffimmi tarnikkut nakuusertarnermut meeqganik
illersuinissatsinnik pisussaaffilermatigut ataatsimiititaliamit maluginiarnegarpog.

Tamatuma peqatigisaanik pinerluutinngortitsineq inuiagatigiit tarnikkut nakuusernermut
akuersaannginnerannut ersersitsivog aammalu ganigisariinni  tarnikkut nakuusernerup
timikkut nakuusernertulli pinerlinegartumut imaannaanngitsorujussuarnik
kingunegarsinnaaneranik nagissusiinerulluni.

Ataatsimiititaliap tamanna pitsaasumik ogariartornertut isigaa: inunnut tamanut — meeqganut,
arnanut angutinullu — tarnikkut nakuusertarnerup akuersaarnegarsinnaannginneranik
ogariartuut.

Qanigisariinni  tarnikkut  nakuusertarneq ajornartorsiutaavoq imaannaanngitsuullunilu
ajoraluartumillu  atugaasorujussuaq. Ajornartorsiut amerlasuutigut kinguaariit tulliinut
kingornunneqgarlunilu  ingerlaqgittartoq.  Inuiaqatigiittut  ajornartorsiutip  tamatuma
akiornissaanut anguniagaqgarfiusumik suliniutegartariagarpugut.

Siunnersuut akuerinegassasoq ataatsimiititaliap isumagatigiittup inassutigaa.

Tamatuma peqatigisaanik ganigisariinni tarnikkut nakuusertarneq pillugu aalajangersakkamik
atuutsitsilernermut atatillugu tamanna pillugu paasisitsiniaanermik ingerlatsisogarnissaa
ataatsimiititaliamit kaammattuutiginegarpog.

Kiisalu pinerluttulerinermi Inatsisini iliuutsit tarnikkut nakuusertarnerup
pinaveersaartinnegarnissaa aammalu pinerlinegartunik ikiorsiinissaq siunertaralugit iliuutsinik
allanik tapertagartinnegarnissaat pisariagartinnegarmat Naalakkersuisunut

eqqumaffigeqqullugit ataatsimiititaliap kaammattuutigaa.

Taama oqgaaseqarluni isumaliutissiissummilu allassimasutut paasinnilluni  Inatsisinut
Ataatsimiititaliap siunnersuut aappassaaniigassanngortippaa.

Anders Olsen

Siulittaasoq
Siumut
Paneeraq Olsen Asii Chemnitz Narup
Naleraq Inuit Atagatigiit
Mala Hagy Kuko, Ha_rald Biar_1c_q
. Inuit Atagatigiit
Siumut

